
Shri Lalitatribhangi Stotram

ஶ்ரீலலிதத்ரிப⁴ங்கீ³ஸ்தோத்ரம்

நம: பித்ரு’பதா³ம்போ⁴ஜரேணுப்⁴யோ யந்நிவேத³நாத் ।
அஸ்மத்குலம் நிஷ்கலங்கம் ஶ்ரீக்ரு’ஷ்ணேநாத்மஸாத்க்ரு’தம் ॥ 1॥
வாமஜாந்வந்தாஶ்ரிதாதிவக்ரத³க்ஷிணஜாநுகம் ।
ஏதத்ஸம்ப்ராப்தஸௌபா⁴க்³யம் விசித்ரமணிபூ⁴ஷணம் ॥ 2॥
நக²சந்த்³ரமஹ:க்ஷிப்தப⁴க்தஸந்தாபஸந்ததி: ।
விசித்ரபா⁴வஸந்தாநவிசித்ரீக்ரு’தமாநஸம் ॥ 3॥
த³க்ஷிணபத³தலபத்³மம் வாமப்ரபத³ஸ்ய வாமத: ப்ரகடம் ।
ஸௌந்த³ர்யம் கிமபிதராம் ப்ரகடயதி ப்ரேமவல்லப்⁴யம் ॥ 4॥
விகஸித-ஶாரத³-கமலோத³ரமத³ஹரணேऽபி தத்ர பத்³மாங்கம் ।
வஹதா நிரவதி⁴ரஸதா நிவேத்³யதே ஸ்வீயப⁴க்தேஷு ॥ 5॥
ப⁴க்தார்திஹரணே காஞ்சித் மர்யாதா³ம் நைவ மந்யதே ।
இதி ஜ்ஞாபயிதும் வஜ்ரரேகா²ம் தா⁴ரயதி ஸ்பு²டாம் ॥ 6॥
அநுக்³ரஹாநிலோ யத்ர தத்ஸாம்முக்²யம் ப⁴ஜந் த்யஜந் ।
அந்யாஶாம் ராஜதே ப⁴க்தே பத³மேவமிதி த்⁴வஜம் ॥ 7॥
தா⁴ரயந் ஜ்ஞாபயத்யேஷ: த்யக்தப⁴க்தாந்யதி³க் ப்ரபு: ⁴ ।
அதஏவ ஹி தத்ஸேவ்யோ நிர்தோ³ஷகு³ணவிக்³ரஹ: ॥ 8॥
ஏதத்பத³பங்கஜமது⁴மத்தஸ்யாऽயம் நிஸர்க³ஏவாபூ⁴த் ।
நேதரபா⁴வம் ப⁴ஜதே யத³ங்குஶோ நித்யமேவாऽஸ்தி ॥ 9॥
கதா³சித்³விவிதா⁴ லீலா: கர்தும் ப⁴க்தை:ஸஹ ப்ரபு:⁴ ।
ஏவம்பூ⁴தோ வாத³யதி வேணுமிஷ்டம் கரோதி ச ॥ 10॥
ப்ரபதோ³பரி ஸஞ்சாரிசாருபீதாந்தரீயக: ।
கு³ஞ்ஜத்³ப்⁴ரமத்³ப்⁴ரமரயுக்³வநமாலாதிஸுந்த³ர: ॥ 11॥
விவித⁴ரூபஸுசாருஸுக³ந்த⁴யுங்ம்ரு’து³லபுஷ்பசயைரதிஸுந்த³ரம் ।

க்³ரதி²தமத்⁴யமதே³ஶமதிப்ரியாகரயுகே³ந ஹ்ரு’தி³ஸ்ர்ஜி காமயே ॥ 12॥
க்³ரீவோர:ஸ்த²லகடிதடகாஞ்சீஜாநுப்ரபத³யோ:ஸததம் ।
விஹரந்தீ வநமாலாஸக்தாஸீத³லிகுலைர்மத்தை: ॥ 13॥
க³பீ⁴ரநாபி⁴விலஸத்காஞ்சீதா³மலஸந்மணீந் ।
ஸ்வருசாரோசயந்நந்யாநப்யாகல்பாந் ப³பௌ⁴ ப்ரபு:⁴ ॥ 14॥
த்ரிகு³ணாநிலஸஞ்சாரசலத்ப்ராந்தாதிஸுந்த³ரம் ।
உத்தரீயம் பி³ப்⁴ரத³ம்ஸே ஶுஶுபே⁴ऽதிதராம் ஹரி: ॥ 15॥
விவித⁴மஹாமணிக²சிதை: பரிதோ முக்தாப²லாவலிக்³ரதி²தை: ।
வலயாங்க³த³கங்கணசயஸகலாங்கு³லிபூ⁴ஷணை: ரேஜே ॥ 16॥
கட்யா குடிலயா காஞ்சித்³பு⁴வநத்ரயமோஹிநீம் ।
தநோதி ஸுஷமா நாப்⁴யாம் ஸஹ ஸாம்யேऽபி து³ர்லபா⁴ம் ॥ 17॥
ரஸப⁴ரப⁴ரிதம் பாத்ரம் நாமிதமந்யத்ர தம் ரஸம் கர்தும் ।
ஏகத ஆநதமுந்நதமேகத இஹ த்³ரு’ஶ்யதே ஸர்வை: ॥ 18॥
கடிதடக³தபா⁴வரஸாநாம் வ்ரஜாங்க³நாஹ்ரு’த்ஸுபூரணே ஸாபி ।
அப⁴வத் ததை²வ ஹ்ரு’ஷ்டா த்³ரு’ஷ்டா பரமுபபத்³யதே காஞ்ச்யா ॥ 19॥
வேணுரவாநுக³யா நவநவசாபல்யம் ப்ராப்த வத்யோச்சை: ।
வ்ரஜதருணீமாநஸத⁴நஸம்பந்நயாபூ⁴ஜ்ஜக³ஜ்ஜட³வத் ॥ 20॥
நயநாம்பு³ஜஸௌந்த³ர்யம் மநஸாம் வசஸாமகோ³சரம் ஸத்யம் ।
வ்ரஜஸுந்த³ரீநயநமநோநுப⁴வைகக³தம் பரம் ஹ்ரு’த்³யம் ॥ 21॥
தத்ராபி பா⁴வக³ர்ப⁴ம் தரலதரம் ப்ரியதமாமுகா²ம்போ⁴ஜே ।
ஸ்த²கி³தம் ப⁴வத³ருணதரப்ராந்தம் ப்ரகடாநுராக³மிவ ॥ 22॥
விசித்ரவேணுதாநாப்³தி⁴தரங்கா³ந்தோ³லிதாஞ்சலம் ।
ஸ்தி²ரம் வா தரலம் வேதி நைவாபூ⁴த³வதா⁴ரிதம் ॥ 23॥
ஸ்மிதாம்ரு’தப⁴ரேணாத்மப⁴க்தஹ்ரு’த்ப்ராணபோஷகம் ।
தத்ரைவ லயஹேதுர்வா தேஷாமிதி ந வேத³ம்யஹம் ॥ 24॥
ப்⁴ரூசாப:ஸந்தி⁴த: கர்ணாவத்⁴யாக்ரு’ஷ்ட: ப்ரியாஹ்ரு’தி³ ।
வித்³த:⁴ ப்ராணாநாஜஹார ஸ்வஸ்மிந் அஸ்மிந் த³யா ந ஹி ॥ 25॥

ஸ்மித-கௌடில்ய-சாபல்யாருணிமாம்ரு’தஸிந்து⁴ஷு ।
மக்³நா: கத²ஞ்சித்³ஜீவந்தி ப⁴க்தாஸ்தத்தத்ஸ்வபா⁴வத: ॥ 26॥
ஶ‍்ரு’ங்கா³ரரஸஸர்வஸ்வம் ப⁴க்தபா⁴வாம்ரு’தாவ்ரு’திம் ।
அநுராக³சயம் தாராஶ்சைத்யாபாங்கை³ர்பி³ப⁴ர்த்யஸௌ ॥ 27॥
ஸாலிகுலம் கமலகுலம் ஜிதம் நிஜாகாரமாத்ரதோ ஜக³தி ।
ப்ரகடாதிகூ³ட⁴ரஸப⁴ரப⁴ரிதோ அப⁴வத் குஸுமஶரகோடி: ॥ 28॥
ஸ்நிக்³த⁴தா முக்³த⁴தா வாபி சாதுரீஸஹஜாபி வா ।
நைவ வர்ணயிதும் ஶக்யாநுப⁴வந்தீபி⁴ரப்யஹோ! ॥ 29॥
மந்யே கோ³குலதருணீ-நவநவபா⁴வா:ஸ்வராஸஸஞ்ஜாதா: ।
ரதிரஸஸுதா⁴ப்³தி⁴பதிதப்லவே ப்லவந்தே நிஸர்க³மது⁴ரதரா: ॥ 30॥
ஸம்முக²ப்ரேக்ஷணேऽபாங்க³ப்ரேக்ஷணேச யதா² ரஸ: ।
ததா²ருணாபீ⁴ ரேகா²பி⁴ர்ஜ்ஞாபயத்யம்பு³ஜேக்ஷண: ॥ 31॥
விரலாருணரேகா²பி: ⁴ ஸிதக³ர்ப⁴ஸ்ய நேத்ரயோ: ।
ஆவிர்ப⁴வதி யா ஶோபா⁴ தாம் ந வக்தும் க்ஷமா ரமா ॥ 32॥
பக்ஷ்மாணி தருணீபா⁴வாந் ஆநேதும் சரணாப்³ஜயோ: ।
கராங்கு³லிசயாபா⁴நி பா⁴ஸந்தே பரித: ப³த: ॥ 33॥
அதிஸாரஸ்யதோ நேத்ரே ஸரஸ: பரிதோऽப⁴வத் ।
ரஸாங்குரா: பக்ஷ்மரூபா பா⁴ஸந்தே ஸுஷமாஸ்பதா:³ ॥ 34॥
ஆதா³யாதா³ய ப⁴க்தாநாம் பா⁴வாந் அதிமநோஹராந் ।
நிமேஷமிஷத:ஸ்வாந்த:ஸஞ்சயம் குருதோ முதா³ ॥ 35॥
ஸ்வத:ஸமர்த²மப்யேதத் த்ரிலோகீமோஹநே ப³த ! ।
ஸ்மிதம் ஸஹாயம் ஸம்ப்ராப்ய யத்கரோதி ந வேத்³மி தத் ॥ 36॥
ரஸபூரை: ப்லாவயதி ஸ்வஜநவிவேகத்ரபாத்⁴ரு’திரத²வா ।
தாநேவ தத்³ரஸாப்³தி⁴ஷு மக்³நாந் குருதே ததை³வைதத் ॥ 37॥
ஏதத்கார்யஸ்ய ப⁴வநே ப்ரதிப³ந்தே⁴ऽபி சேஶ்வர: ।
ந ஶக்தோ ப்ரதிப³த்³தோ⁴ யத் தத்ஸ்வபா⁴வஸ்வபா⁴வத: ॥ 38॥
தத்ராபி சேத்ஸஹாயோऽபூ⁴து³தா³ரோ வேணுநி:ஸ்வந: ।
த்ரிப⁴ங்க³ஶ்ச த்ரிஜக³தி ந ஜாநே கா த³ஶாவஶா ॥ 39॥

திஷ்ட²த்வந்யகதை²தாத்³ரு’க்ஸ்வரூபம் ப்ரதிபி³ம்பி³தம் ।
க்வசித் பஶ்யேத் ஸ்வயம் நாத:² காம் த³ஶாம் நு ப⁴ஜேத் ததா³!॥ 40॥
ப்ராயோ ந த³ர்ஶநாபேக்ஷா யத்ஸ்வயம் தத்³ரஸாத்மக: ।
ப்ரியாஹ்ரு’த³யநேத்ரேஷு நிருத்³தோ⁴ऽஸ்தி ஸுநாயக: ॥ 41॥
ஏதத்ஸந்த³ர்ஶநே து ஸ்யாத் ப்ரமதா³பா⁴வ ஏவ ஹி ।
தச்சா²ந்திகர்தா கோந்யோऽத்ர ப⁴வேத் தேநாஸ்தி நைவ தத் ॥ 42॥
அத²வா தத்³ரஸாத்மா தத்³த³ர்ஶநேநதிதோஷித: ।
ப⁴வதி ஸ்வப்ரியாவ்ரு’ந்த³வ்ரு’தோऽயம் க³ஜராடி³வ ॥ 43॥
கதா³சித³த²வா ப்ரேஷ்டா² வியோகா³ர்த்யா ததா³த்மக: ।
தாஸாமாவிர்ப⁴வேத்³பா⁴வைரேவ தாம் ஶாமயத்யபி ॥ 44॥
த்³ரு’ஷ்ட்யாபி ரஸரூபத்வம் மயி ஜாநந்து மாமகா: ।
தத³ர்த²மாவிஷ்குருதே த்ரிப⁴ங்க³ம் ப⁴க்தலோசநே ॥ 45॥
ரஸாத்மத்வம் ஸ்பு²டம் ஸ்வஸ்மிந் ப⁴க்தைர்நைவாநுபூ⁴யதே ।
தத³ர்த²மாவிஷ்குருதே த்ரிப⁴ங்க³ம் ப⁴க்தலோசநே ॥ 46॥
புஷ்டிப⁴க்திம் ஸ்தி²ரீக்ரு’த்ய மர்யாதா³ம் ச ததா³ஶ்ரிதாம் ।
க்ரு’த்வா வ்ரு’ந்தா³வநக்ஷோணீமயதா²பூர்வஸம்ஸ்தி²தாம் ॥ 47॥
ஹ்ரு’த³யம் ப⁴க்தஹ்ரு’த³யே ஸ்தி²ரம் லோகாந் நிஜாந் பராந் ।
புஷ்டிதி³ஶ்யேவ ஸுமுகா²ந் க்ரு’த்வா ஸம்ராஜதே ப்ரபு: ⁴ ॥ 48॥
உத்³பு³த்³த⁴ஶ‍்ரு’ங்கா³ரரஸஸ்வரூபோ பூ⁴ஷணாத்³யபி ।
தாத்³ரு’கே³வாகி²லாங்கே³ஷு பி³ப்⁴ரத் ஸம்ராஜதே ப்ரபு: ⁴ ॥ 49॥
ஶ்ருத்யாத்³யக³ம்யம் யத்³ரூபம் ஸ்வல்பகேந மயா கத²ம் ।
தந்நிரூபயிதும் ஶக்யம் ததீ³யத்வாத்³ப⁴வேத³பி ॥ 50॥
ததா²பி ஶ்ரீகோ³குலேऽஸ்மிந் ஆவிர்பூ⁴தோ விராஜதே ।
அநந்யப⁴க்தைரநீஶம் பீயதே தத்ஸுதா⁴ஸவ: ॥ 51॥
(ஸ மத்ப்ரபு: ⁴ ஸதா³ऽஹம் து தத்பாதா³ப்³ஜரஸோஸ்மி வை ।
தத்ப்ரபா⁴வாத்³யதா²ஶக்தி வர்ணயாம்யவிசாரயந் ॥ )

(அயம்ஶ்லோக:முத்³ரிதபாடீ²வ அஸ்தி । அந்யத்ர நோபலப்⁴யதே)

அஹஞ்ச தத்பாத³பத்³மரேணுரஶ்மீதி மத்ப்ரபு: ⁴ ।
ஸ சாஸ்தீதி யதா²ஶக்திர்வர்ணயாம்யவிசாரயந் ॥ 52॥
ஸ்வதோ மல்லோசநமநோவ்ரு’த்தி: வ்ரு’ந்தா³வநப்ரபு: ⁴ ।
ப்³ரு’ஹத்³வநப்ரிய: ஶஶ்வத் ஶிஶிரீகுருதாத் ஸ்வத: ॥ 53॥
அஹம் ததீ³ய இத்யேஷா தத்³வார்தா ரூபிதா பரம் ।
தேந ப்ரஸந்நோ ப⁴வது தா³ஸே ஶ்ரீவிட்²ட²லே ப்ரபு:⁴ ॥ 54॥
இதி ஶ்ரீமத்³விட்ட²லநாத²விரசிதோ
லலிதத்ரிப⁴ங்க³நாமா க்³ரந்த:²ஸம்பூர்ணதாமக³மத் ।

